
ᐃᓕᓐᓂᐊᓯᐊᕐᑐᓄᑦ ᓯᕗᒧᐊᒃᓴᐃᕗᑦ ᑕᐅᖅᓰᖃᑕᕐᓂᕐᒧᑦ  
ᐃᓕᖅᑯᓯᕐᒧᑦ ᓄᓇᕗᒥ ᐊᒻᒪ ᑲᓛᖠᑦ ᓄᓈᓂ 

 
ᐃᖃᓗᐃᑦ, ᓄᓇᕗᑦ (ᐊᐃᕆᓕ 5, 2000) - ᐃᓕᓐᓂᐊᕐᑐᓕᕆᓂᕐᒧᑦ ᒥᓂᔅᑕᐅᔪᖅ ᔭᐃᒥᓯ ᐊᕐᕚᓗᒃ 
ᑲᑎᖃᑎᖃᖅᓂᐊᕐᐳᖅ ᐃᓕᓐᓂᐊᕐᑐᓕᕆᔨᓂᒃ ᑲᓛᖠᑦ ᓄᓈᓂᖔᕐᓯᒪᔪᓂᒃ ᐅᖃᓕᒪᐅᑎᖃᖅᓂᐊᕐᓗᑎᒃ 
ᑐᓂᓯᓂᐊᕐᓂᕐᒥᒃ ᐃᓕᓐᓂᐊᑦᓯᐊᕐᑐᓄᑦ ᒪᕉᓂᒃ ᓄᓇᕗᒥᐅᓄᑦ ᐊᒻᒪᓗ ᑲᓛᖠᑦ ᓄᓈᓂ.  
 
ᐃᓕᓐᓂᐊᕐᑐᓕᕆᔨᒃᑯᑦ ᐃᓚᖃᕐᓗᑎᒃ ᐃᓕᓐᓂᐊᕐᑐᓕᕆᔨᖏᓐᓂᒃ ᑲᓛᖠᑦ ᓄᓈᓂᒥᐅᓂᒃ, ᑕᒪᑐᒥᖓ 
ᐃᓕᓐᓂᐊᑦᓯᐊᕐᑐᓄᑦ ᑐᓂᓯᔭᕆᐊᒃᓴᖅ. ᑕᐃᑯᐊ ᐃᓕᓐᓂᐊᕐᕕᖓᓂ ᕗᒃ ᐳᖅᑐᓂᕐᓴᒥ ᑕᒪᑐᒥᖓ 
ᐱᓕᕆᖃᑎᒌᒃᓂᐊᕐᐴᒃ ᑲᓛᖠᑦ ᓄᓇᓃ ᑕᒪᓐᓇ ᐃᓕᓐᓂᐊᑕᐅᓲᖑᒃᒪᑦ ᐃᓕᖁᓯᕐᒧᑦ, ᐅᖃᐅᓯᕐᒧᑦ ᐊᒻᒪ 
ᐱᖁᓯᖅᒧᑦ, ᑕᐃᒪᓇ ᐊᑦᔨᒋᑲᓴᑐᐃᓐᓇᕐᑕᖏᑦ ᓄᓇᕗᒥ.  
 
“ᑕᒪᓐᓇ ᖁᕕᖓᒌᓇᕋᑎᒍ ᐱᓕᕆᖃᑎᖃᕆᐊᖅ ᑕᐃᑯᓂᖓ ᐃᓅᖃᑎᑎᓐᓂ ᐃᓕᓐᓂᐊᕐᑐᓕᕆᓂᕐᒧᑦ,” 
ᐅᖃᓚᐅᕐᑐᖅ ᒥᓂᔅᑕ ᐃᓕᓐᓂᐊᕐᑐᓕᕆᓂᕐᒧᑦ ᐊᕐᕚᓗᒃ. “ᑕᒪᓐᓇ ᑕᐃᒫᒃ ᐃᓕᓐᓂᐊᕐᑎᓯᓂᐅᖃᑕᖅᓂᐊᕐᑐᖅ 
ᐊᑐᕈᒥᓇᒪᕆᒃᐳᖅ.” 
 
ᒥᓂᔅᑕ ᐊᕐᕚᓗᒃ ᑲᑎᖃᑎᖃᕐᓂᐊᕐᑐᖅ ᕙᓕ ᑭᓕᑦᓯᒥᒃ ᓅᑦ ᕌᓯᒪᓯᐅᑉ ᐃᓕᓐᓂᐊᕐᕕᖓᓂᒃ ᕗᒃ ᐳᕐᑐᓂᕐᓴᓂ 
ᐃᓕᓐᓂᐊᕐᕕᖓᓂ ᓯᓯᒥᐅᓂ, ᐅᕕ ᐳᐊᓱᓪᓴᓐ ᓱᓕᓴᕐᑐᑦ ᐃᓕᓐᓂᐊᕐᕕᖓᓂ ᖃᖁᖅᑕᒥ, ᐊᒻᒪ ᐊᓕᖃ ᕼᐊᒪᓐ, 
ᑲᓛᖠᑦ ᓄᓈᓂᒥᐅᖅ ᑭᒐᕐᑐᐃᔪᖅ ᓯᓚᕐᔪᐊᓕᒫᒥ ᐃᓄᐃᑦ ᑲᑎᕕᒃᔪᐊᖓᓂᒃ, ᑖᒃᑯᐊ ᒫᓐᓇ ᐃᖃᓗᒃᓃᑐᑦ 
ᑕᒪᑐᒥᖓ ᐅᖃᓕᒪᐅᑎᖃᖃᑕᕐᓂᐊᕐᓱᑎᒃ.  
 
ᐃᖃᓗᒃᓃᓗᑎᒃ, ᐅᖃᓕᒪᔭᕐᑐᖃᑕᖅᓂᐊᕐᑐᑦ ᐃᓕᓂᐊᕐᑎᓄᑦ ᐃᓄᒃᓱᒃ ᐃᓕᓐᓂᐊᕐᕕᖓᓂ ᐊᒻᒪ ᓄᓇᕗᒥ 
ᓯᓚᑐᖅᓴᖅᕕᒃᒧᑦ. ᐃᖃᓗᐃᑦ ᓯᓚᑖᓄᑦ ᐅᖃᓕᒪᔭᖅᑐᖃᑕᓂᐊᖏᑑᒐᓗᐊᑦ ᑭᓯᐊᓂ ᑕᒪᓐᓇ ᐅᒃᑯᐃᖔᖅᑐᖅ 
ᓄᓇᕗᓕᒫᒧᑦ ᐃᓕᓐᓂᐊᕐᑎᓄᑦ. 

